
						El Vikifontaro

					

					


					
					
					Ĉi tiu paĝo ne estas provlegita

Eĉ germanoj, iam bonaj,

Eĉ la filoj de Tujskio,

Niaj fratoj el pratempo, —

Ĉiuj, ĉiuj degeneris.



Senkreduloj, sendiuloj

Ili estas: ateistoj; —

Fil’, fileto, gardu vin

Kontraŭ Feuerbach kaj Bauer!



Ne fariĝu ateisto,

Fia urso sen respekto

Al Kreinto, — jes Kreinto

Bone kreis Universon!



En altaĵo sun’ kaj luno,

Eĉ la steloj (la vosthavaj

Same kiel la senvostaj)

Pruvas Lian potencegon.



En profundo: lando, maro

Estas eĥ’ de Lia gloro;

Ĉiu ajn estaĵo tera

Laŭdas Liajn belegaĵojn.



Eĉ plej eta feltpediko

En la barb’ de pilgrimanto

Partoprenas laŭdkantante

La iradon tra la mondo!



Supre en la steltendaro

Sur belega, ora trono,

Mondregante kaj majeste,

Sidas blanka urs’ kolosa.

